
14, నవంబర్ 2026, శనివారం భారత్ సమాచార్

ఈ వారం కరెంట్ అఫైర్స్ (నవంబర్ 8–14, 2026)

భార‌త్ స‌మాచార్, వెబ్ డెస్క్ : నవంబర్ 8 నుంచి 14

వరకు దేశంలో ఆర్థి క, రాజకీయ, సాంకేతిక రంగాల్లో పలు

కీలక పరిణామాలు చోటుచేసుకున్నాయి. అక్టోబర్ నెలలో

భారత రిటైల్ ద్రవ్యోల్బణం 6.09 శాతానికి పెరిగింది.

సెప్టెం బర్‌లో ఇది 5.54 శాతంగా ఉండగా, తాజా

గణాంకం రిజర్వ్ బ్యాంక్ నిర్దే శించిన 2 నుంచి 6 శాతం

లక్ష్య పరిధిని దాటింది. ఆహార ధరల పెరుగుదల, ఇంధన

ఖర్చు లు దీనికి కారణాలుగా ఆర్థి క నిపుణులు పేర్కొన్నారు.

ఈ పరిణామం సామాన్యుల ఖర్చు లపై, ఆర్‌బీఐ వడ్డీ రేట్ల
నిర్ణయాలపై ప్రభావం చూపే అవకాశం ఉంది.

ఆంధ్రప్రదేశ్‌లో పెట్టు బడులను ఆకర్షించే దిశగా ప్రభుత్వం
కీలక అడుగులు వేసింది. నవంబర్ 11న జరిగిన రాష్ట్ర
మంత్రివర్గ సమావేశంలో ఏఐ, ఎలక్ట్రానిక్స్, పునరుత్పాదక

ఇంధన రంగాలకు సంబంధించిన విధానాలకు ఆమోదం

తెలిపింది. విశాఖపట్నం జిల్లాలో రూ.31,387 కోట్లతో ఏఐ

డేటా సెంటర్ ఏర్పాటు ప్రతిపాదనకు కూడా గ్రీన్ సిగ్నల్

ఇచ్చింది. విశాఖలో జరిగిన సీఐఐ పార్ట్‌నర్‌షిప్ సమ్మిట్‌లో
పెట్టు బడుల ఆకర్షణ, పారిశ్రామిక అభివృద్ధిపై చర్చలు
జరిగాయి.

తెలంగాణలో వచ్చే విద్యా సంవత్సరం నుంచి 10+2 విద్యా
విధానాన్ని అమలు చేయాలని ముఖ్యమంత్రి రేవంత్ రెడ్డి
అధికారులను ఆదేశించారు. మరోవైపు, కృష్ణా  జలాల వాటా

అంశంపై సుప్రీంకోర్టు లో రాష్ట్ర వాదనను బలంగా

వినిపించేందుకు అవసరమైన ఏర్పాట్లు  చేయాలని

అధికారులకు సూచించారు. విద్య, సాగునీటి రంగాలకు

సంబంధించిన ఈ నిర్ణయాలు రాష్ట్రంలో

చర్చనీయాంశమయ్యాయి.

అంతర్జాతీయ, శాస్త్ర సాంకేతిక రంగాల్లోనూ ముఖ్యమైన

పరిణామాలు చోటుచేసుకున్నాయి. భారత్‌ తొలి మానవ

సహిత లోతైన సముద్ర అన్వేషణ ప్రాజెక్టు
‘మత్స్య-6000’కు సంబంధించిన మానవరహిత పరీక్షలు
విజయవంతమైనట్లు  నవంబర్ 8న వెలువడిన సమాచారం

తెలిపింది. 2028 నాటికి 6,000 మీటర్ల లోతుకు ముగ్గు రు
ఆక్వానాట్లను పంపడం లక్ష్యంగా పెట్టు కున్నారు. అలాగే,

నవంబర్ 12న ప్రకటించిన ఇన్ఫోసిస్ ప్రైజ్ 2026ను ఆరు

విభాగాల్లో పరిశోధకులు అందుకోనున్నారు. నవంబర్ 13న

రాష్ట్రపతి ద్రౌపది ముర్ము చేతుల మీదుగా జాతీయ క్రీడా

పురస్కారాల ప్రదానం కూడా జరిగింది.

